
NASIONAL KES POLITIK PENDIDIKAN WILAYAH

Program pantau antibodi penerima
vaksin COVID-19 dibangunkan
Mohd Iskandar Ibrahim - Julai 28, 2021 @ 5:31pm
mohd_iskandar@bh.com.my

KUALA LUMPUR: Kerajaan memperuntukkan RM15 juta bagi
membangunkan Program Antibody Immunal Surveilance untuk melihat
tahap antibodi penerima vaksin COVID-19.

Menteri Penyelaras Program Imunisasi COVID-19 Kebangsaan (PICK),
Khairy Jamaluddin, berkata kajian menerusi program terbabit dilakukan
oleh Institut Penyelidikan Perubatan di bawah Kementerian Kesihatan
(KKM).

"Kajian ini penting untuk melihat tahap antibodi dan 'neutralizing' antibodi
dalam kalangan penerima vaksin di Malaysia dan ini dapat ditentukan
meliputi pelbagai perkara.

"Antaranya menentukan tahap tindak balas sel T dan antibodi air liur
terhadap SARS-CoV-2 pada tiga masa berlainan selama tiga bulan.

DISYORKAN UNTUK ANDA

"Ini membabitkan kalangan populasi umum yang menerima pelbagai jenis
vaksin dan menganggarkan kejadian jangkitan COVID-19 selepas
vaksinasi," katanya dalam penggulungan pada Mesyuarat Khas Dewan
Rakyat hari ini.

Mengenai cadangan Dr Kelvin Yii Lee Wuen (PH-Bandar Kuching) supaya
ujian antibodi digunakan kepada penerima vaksin, Khairy berkata, buat
masa ini kerajaan tidak menyarankan ujian terbabit dilaksanakan.

Katanya, ia selaras dengan saranan Pentadbiran Makanan dan Ubat-
Ubatan (FDA) serta Pusat Kawalan dan Pencegahan Penyakit (CDC)
Amerika Syarikat (AS).

"FDA dan CDC mengingatkan orang ramai bahawa ujian antibodi SARS-
CoV-2 tidak boleh digunakan untuk menilai tahap imuniti atau
perlindungan seseorang daripada COVID-19.

"Justeru, berhubung ujian antibodi ini, kita masih belum mempunyai garis
panduan," katanya.

Menteri Sains, Teknologi dan Inovasi Khairy Jamaluddin merangkap Menteri
Penyelaras Program Imunisasi COVID-19 Kebangsaan (PICK) membentangkan PICK

pada hari ketiga Mesyuarat Khas Penggal Ketiga Parlimen Ke-14 di Parlimen hari ini. -

